
მხარდაჭერა ტაქტიკური სამუშაო რვეულების სერიისათვის 

შეერთებული შტატების მშვიდობის ინსტიტუტი, ნაციონალური ფილანტროპული ტრასტი, ევროპაში 
უშიშროებისა და თანამშრომლობის ორგანიზაცია, ამერიკის შეერთებული შტატების სახელმწიფო 
დეპარტამენტი, სიგრიდ რაუსინგის ტრასტი(წინათ ცნობილი, როგორც რუბენ და ელიზაბეთ 
რაუსინგის ტრასტი), ჯონ და ქეთრინ მაკ არტურ ფონდი და ინდივიდუალური დონორები, 
რომლებმაც ანონიმურობა ისურვეს. 
 
დამატებით, მეფე ბოდუინის ფონდმა გრანტით დააფინანსა რუმინეთში ჩვენი პარტნიორი ICAR 
რეგინოალური ტრეინინგის ადგილზე მხარდასაჭერად და ტრენინგის მონაწილეთა მიერ ტაქტიკური 
სამუშაო რვეულების შესამუშავებლად.  
 
შენიშვნა: 
წინამდებარე პუბლიკაციაში გამოთქმული მოსაზრებები, შეიძლება არ ემთხვევოდეს ადამიანის 
უფლებათა სფეროში ახალი ტაქტიკების პროექტისა და მისი დამფუძნებლების მოსაზრებებს. პროექტი 
არ არის სპეციფიკური ტაქტიკის ან პოლიტიკის დამცველი.  

2003 წლის აპრილი 
 
ძვირფასო მეგობარო! 
კეთილი იყოს შენი მობრძანება ადამიანის უფლებათა სფეროში ახალი ტაქტიკების სამუშაო რვეულთა 
სერიასთან. ყოველ ტაქტიკურ რვეულში ადამიანის უფლებათა აქტივისტი აღწერს ტაქტიკურ 
სიახლეს, რომელმაც წარმატებულად იმოქმედა ადამიანის უფლებათა წინსვლისათვის. ავტორები 
წარმოადგენენ ფართო და მრავალფეროვანი ადამიანის უფლებათა მოძრაობის ნაწილს, 
მასწავლებელთა, ბიბლიოთეკართა, ჯანდაცვის სფეროს მუშაკთა, სამართალდამცავი სფეროსა და 
ქალთა უფლებების დამცველებს. მათ შეიმუშავეს ტაქტიკები, რომლებმაც ასარგებლეს თავიანთი 
ქვეყნები, ამასთანავე, შეიძლება მიესადაგონ სხვადასხვა ქვეყანასა თუ სიტუაციას.  
 
ყოველი რვეული შეიცავს დეტალურ ინფორმაციას იმის თაობაზე, თუ როგორ მიაღწიეს ავტორმა და 
მისმა ორგანიზაციამ თავიანთ წარმატებებს. ჩვენ გვსურს დავარწმუნოთ ადამიანის უფლებათა 
პრაქტიკოსები იმსჯელონ ტაქტიკურად, რათა ტაქტიკურად გამოეხმაურონ ვრცელი სტრატეგიის 
გამოწვევებს და გააფართოვონ ადამიანის უფლებათა ეფექტური განვითარების ტაქტიკები.  
 
წინამდებარე პუბლიკაციაში ავტორი აჩვენებს, თუ როგორ შეიძლება ეფექტური ტაქტიკა მიესადაგოს 
და გამოყენებულ იქნეს სხვა სიტუაციებსა და სხვა ქვეყნებში. ნაციონალური და ეთნიკური 
უმცირესობების სამართლებრივი დაცვის ბიურომ უნგრეთში (“NEKI”), ისწავლა გამომცდელი 
ტაქტიკის შესახებ, ამერიკის შეერთებული შტატების ჯგუფისგან, რომელმაც წარმატებით შეამოწმა 
დისკრიმინაცია დაბინავების სფეროში, განსხვავებული რასის საცხოვრებლის მაძიებელთა 
”შემმოწმებლების” გაგზავნის მეშვეობით. დისკრიმინაცია დაბინავების, სამსახურის, საჯარო 
ადგილებისა და საჯარო მომსახურებაზე ხელმისაწვდომობის და სხვა სფეროებში, გამოვლინდა 
უნგრეთში, რომათა მიმართ. ”NEKI”-მ განახორციელა გამოცდის ტაქტიკა ადამიანის უფლებათა 
დარღვევების სასამართლო განხილვებისათვის. ამ ტაქტიკამ დაამტკიცა მისი ეფექტურობა არა 
მხოლოდ ა.შ.შ.-ში, არამედ უნგრეთშიც, ისევე როგორც დაბინავებისაგან განსხვავებულ სფეროებში.  
 
ტაქტიკური რვეულების მთელი სერია ხელმწისაწვდომია ინტერნეტში www.newtactics.org. 
დამატებითი რვეულები დროდადრო დაემატება ბაზას. ვებ-საიტზე თქვენ ასევე აღმოაჩენთ სხვა 
ინფორმაციას, როგორიცაა ტაქტიკების საძიებო მონაცემთა ბაზა, ადამიანის უფლებათა 
პრაქტიკოსების სადისკუსიო ფორუმი და ინფორმაცია ჩვენი სემინარებისა და სიმპოზიუმის შესახებ. 
ახალი ტაქტიკების ელექტრონულ სიახლეთა მისაღებად გამოაგზავნეთ წერილი შემდეგ მისამართზე: 
newtactics@cvt.org.  
 
ადამიანის უფლებათა სფეროში ახალი ტაქტიკების პროექტი არის საერთაშორისო ინიციატივა, 
რომელიც იმართება ორგანიზაციებისა და პრაქტიკოსების მიერ, მთელი მსოფლიოდან. პროექტს 
კოორდინაციას უწევს ”ცენტრი წამების მსხვერპლთათვის” (CVT). 
 
ვიმედოვნებთ, რომ რვეულები საინტერესო იქნება. 
 
პატივისცემით, 
ახალი ტაქტიკების პროექტის მენეჯერი 
ქეით კელში 

ბეა ბოდროგი 
ბეა ბოდროგი მუშაობდა იურისტად ადამიანის უფლებათა საქმეებზე ექვსი წლის განმავლობაში. მან 
მიიღო LLM ხარისხი ლონდონის ეკონომიკის სკოლაში (London School of Economics), სადაც შეისწავლა 
ადამიანის უფლებათა დაცვა საერთაშორისო დონეზე, დისკრიმინაციის სამართლებრივი რეგულირება 
და კონფლიქტების ალტერნატიული გადაწყვეტის გზები. ბეა მუშაობს დამცველად ნაციონალური და 
ეთნიკური უმცირესობების სამართლებრივი დაცვის ბიუროში, ეთნიკური დისკრიმინაციის საქმეებზე, 
ფაქტების აღმოჩენის მისიებში და აგრეთვე ამზადებს ადამიანის უფლებათა მოხსენებებს (თეთრი 
ბუკლეტები 1996-2002). ის მუშაობდა ადამიანის უფლებათა ევროპულ სასამართლოში გაგზავნილ 
საქმეებზე. ამჟამად ასწავლის და აქვეყნებს პუბლიკაციებს დისკრიმინაციასთან დაკავშირებულ 
სხვადასხვა საკითხზებე. ”NEKI”-ში მუშაობის პარალელურად ბეა ასწავლის კონფლიქტების 
ალტერნატიულ მოგვარებას იურიდიული ფაკულტეტის სტუდენტებს დებრეცენში. ის აგრეთვე 
ჩართულია ჰელსინკის კომიტეტისა და გეებისა და ლესბოსელების მხარდაჭერის საზოგადოების 
საქმიანობაში უნგრეთში.  
 
ნაციონალური და ეთნიკური უმცირესობების სამართლებრივი დაცვის ბიურო 
(“NEKI”) 
ბიუროს მიზანია უნგრეთში ნაციონალური და ეთნიკური უმცირესობების დაცვა. ორგანიზაცია 
სთავაზობს სამართლებრივ დახმარებას მსხვერპლს, მის ეთნიკურ წარმომავლობაზე დაფუძნებული 
დისკრიმინაციის შემთხვევებში. ”NEKI”-ს წლიური ანგარიში, რომელსაც “White Booklet”-ს უწოდებენ, 
აღწერს ყველაზე გამოჩენილ საქმეებს.  
 
საკონტაქტო ინფორმაცია: 
ნაციონალური და ეთნიკური უმცირესობების სამართლებრივი დაცვის ბიურო  
Legal Defense Bureau for National and Ethnic Minorities (“NEKI”) 
MASSAG Foundation 
H–1537 Budapest 114, P.O. Box 453/269, Hungary 
ვებ-გვერდი: http://www.neki.hu 

რედაქტორის წინასიტყვაობა 
 
წინამდებარე ტაქტიკური რვეული ფოკუსირებულია უნგრეთში ”ტესტირების” ტაქტიკის წარმატებულ 
მისადაგებაზე, რომელიც შემუშავდა ამერიკის შეერთებული შტატების ანტიდისკრიმინაციულ 
მოძრაობაში. ტესტირებისას დამცველი ორგანიზაცია, რომელიც ღებულობს საჩივარს 
დისკრიმინაციის ფაქტთან დაკავშირებით, მაშინვე აგზავნის ტესტერს (შემმოწმებელს), რათა 
დაამოწმოს დისკრიმინაციის ფაქტი. თუ პიროვნების დისკრიმინირება მოხდა სამსახურეობრივ 
სფეროში, ტესტერი იგზავნება იმავე ვაკანსიაზე მიმართვისათვის. იგი დოკუმენტურად ამოწმებს 
მისდამი დამოკიდებულებას და ამგვარი დოკუმენტაცია წარმოადგენს ლეგიტიმურ დასტურს 
დისკრიმინაციის სისტემატური ხასიათისა.  
 
სამართლიანი დაბინავების მხარდამჭერმა ორგანიზაციებმა ა.შ.შ.-ში შეიმუშავეს ეს ტაქტიკა, რათა 
შეებრძოლონ დისკრიმინაციულ გამოვლინებებს, საცხოვრებლის გასხვისების, კრედიტებისა და 
დაქირავებისას. ნაციონალური და ეთნიკური უმცირესობების სამართლებრივი დაცვის ბიურომ 
ბუდაპეშტიდან, გამოიყენა ტაქტიკა რომა მოსახლეობის უფლებების დასაცავად, რომლებიც 
სისტემატურად იჩაგრებიან მრავალ სფეროში, დაწყებული სამსახურიდან და დამთავრებული 
რესტორნებით, კლუბებითა და სხვა სახის საზოგადოებრივი თავშეყრის ადგილებით.  
 
როდესაც ვლინდება დისკრიმინაცია უმცირესობათა მიმართ დაბინავების, სამსახურის ან საჯარო 
ადგილებში, დამცველებს ხშირად უჭირთ დისკრიმინირებულის ინტერესების სასამართლოში დაცვა. 
ცალკეული შემთხვევა შეიძლება მოიაზროს, როგორც ”შეცდომა” ან ”პირადი გაუფრთხილებლობა” და 
ხშირად მართლდება რიგი სპეციფიკური მიზეზების გამო. ამასთან მებრძოლმა დამცველებმა უნდა 
დაამტკიცონ არა მხოლოდ ის, რომ განხორციელდა დისკრიმინაციის აქტი, არამედ ისიც, რომ მოტივი, 
როგორც ასეთი, იყო დისკრიმინაციული და რომ, დისკრიმინაციას გააჩნია სისტემატიური ხასიათი. 
”ტესტირება” არის ტაქტიკა, რომელიც პასუხობს ამგვარ მოთხოვნას და ამარტივებს სასამართლო 
განხილვას. 
 
წინამდებარე რვეული არამხოლოდ ასახავს ამ ტაქტიკის სარგებლიანობას, არამედ ცხადყოფს იმას, თუ 
როგორ შეიძლება ტაქტიკების გამოყენება სხვადასხვა გარემოებებში.  
 
რვეულთა სერიის რედაქტორი 
ლიამ მაჰონი  

შესავალი 
 
ნაციონალური და ეთნიკური უმცირესობების სამართლებრივი დაცვის ბიურო დაფუძნდა 1994 წ. 
უნგრეთში, უმცირესობათა უმსხვილესი ჯგუფის - რომათა მიმართ მრავალწლიანი წინამძღვრებით 
გამოწვეული პრობლემების გადაწყვეტის ხელშესაწყობად. ბიურო ცდილობს დოკუმენტურად 
დაამოწმოს დისკრიმინაციის ფაქტები და რომათათვის სამართლებრივი დაცვის არ არსებობა. 
ორგანიზაცია ჩართული იყო საქმეებში, სადაც გამოვლინდა პოლიციის მიერ ჩადენილი 
დანაშაულებრივი ქმედებები, სკინჰედების იერიშები და უარის თქმა დასაქმებაზე, დაბინავებასა და 
საჯარო მომსახურეობაზე. რამდენადაც დისკრიმინაცია ხშირ შემთხვევაში არის ფარული, უშუალო 
მტკიცებულებები იშვიათად მოიძებნებიან ხოლმე. ამერიკული ორგანიზაციების მიერ გამოყენებული 
მეთოდების ადაპტაციის შედეგად, ”NEKI”-მ გამოიყენა ”ტესტინგი” მტკიცებულებათა 
შეგროვებისათვის, რათა შეებრძოლოს დისკრიმინაციას სასამართლოში. რომა მსხვერპლის მიერ 
დისკრიმინაციის შესახებ ”NEKI”-სათვის შეტყობინების შემდეგ, ტესტერები, როგორც რომათა, ასევე 
სხვა ჯგუფების წარმომადგენლები, იგზავნებიან შესამოწმებლად და დოკუმენტურად 
დასამწომებლად იმისა, გააჩნია თუ არა დისკრიმინაციას სისტემატიური ხასიათი, აგრეთვე 
მტკიცებულებათა შესაგროვებლად შესაძლო სასამართლო განხილვისათვის.  
 
მაშასადამე, ტესტინგი არის მტკიცებულებათა შეგროვების ტაქტიკა, რომელმაც შეიძლება უშუალოდ 
შეავსოს ”NEKI”-სთანა ორგანიზაციის სამართლებრივი სტრატეგია, რომელიც ებრძვის დაუსჯელობასა 
და საზოგადო აპათეას რასიზმისა და დისკრიმინაციის ეგზომ გავრცელებული პრობლემის მიმართ.  
 
პროცესი საკმაოდ პირდაპირია: როგორც კი “NEKI” მიიღებს საჩივარს ტესტერები იგზავნებიან 
შესაძლო დისკრიმინაციის ადგილზე. თუ საკითხი შეეხება დასაქმებას, ტესტირება წარმოებს რომა და 
არა-რომა ჯგუფების წარმომადგენელთა გაგზავნით, რომელთაც გააჩნიათ მსგავსი დამახასიათებელი 
ნიშნები, მაგრამ განსხვავდებიან ეთნიკური წარმოშობის ნიშნის მიხედვით. ისინი, ერთსა და იმავე 
დღეს, დროის მცირე მონაკვეთის პერიოდში, იგზავნებიან სამსახურის მოსაძიებლად. ტესტის 
დასრულების შემდეგ, ტესტერები ავსებენ კითხვარს, სადაც დეტალურად აღწერენ ინტერვიუს დროს 
გამოვლენილ დამოკიდებულებას, სამსახურის აღწერას ხელფასისა და სხვა სახის შეღავათების 
გათვალისწინებით და სხვ. ტესტის კოორდინატორს ამ მონაცემებზე დაყრდნობით, შეუძლია 
დაასკვნას, სად ჰქონდა ადგილი განსხვავებულ დამოკიდებულებას და გადაწყვიტოს, საჭიროა თუ არა 
სამართლებრივი რეაგირება დისკრიმინაციის ფაქტთან დაკავშირებით.  

ამერიკული ანტიდისკრიმინაციული 
გამოცდილების მისადაგება 
 

 
 
 

1997 წელს ”NEKI”-ს თანამშრომელმა ერთი წელი 
გაატარა ა.შ.შ.-ში, სადაც შეისწავლა და მოაგროვა  
პრაქტიკული გამოცდილება ადამიანის უფლებათა 
დარგში. ამ პერიოდის განმავლობაში ის მუშაობდა 
ვაშინგტონში, Fair Housing Council1, რომელიც იყენებს 
ტესტინგს დაბინავების სფეროში არსებული 
დისკრიმინაციის შესახებ მტკიცებულებათა 
მოსაძიებლად. ორგანიზაცია ცდის უძრავი ქონების 
სააგენტოებისა და მიწის მესაკუთრეთა პრაქტიკას, 
რომლებსაც არ სურთ ბინის დაქირავება ან სახლის 
მიყიდვა აფრო-ამერიკელებსა და სხვა უმცირესობებზე. 
ჩვენი კოლეგა დაბრუნდა უამრავი ინფორმაციითა და 
მასალით, ჩვენ კი, მხოლოდ უნდა მიგვესადაგებინა 
ისინი ჩვენი რეალიებისათვის.  
 
ეს იყო ზუსტად ის, რასაც ჩვენ ვეძებდით და 
უნგრეთის მოთხოვნათა გათვალისწინებით, დავიწყეთ 
ჩვენი საკუთარი ტესტინგის შემუშავება. რომათა 
მდგომარეობა  ძალიან განსხვავდება უმცირესობათა 
მდგომარეობისგან ა.შ.შ.-ში. უნგრეთში, მაგალითად, 
დაბინავების სფეროში დისკრიმინაციის შესახებ 
მტკიცებულებათა მოძიება არ იქნებოდა ქმედითი, 
რამდენადაც რომათა წარმომადგენლები იმდენად 
გაჭირვებულად ცხოვრობენ, რომ ძალზედ იშვიათია 
მათ მიერ ბინის დაქირავების შემთხვევები, სახლის ან 
ბინის შეძენისა კი - უფრო იშვიათი. მიუხედევად 
ამისა, ჩვენ შეგვიძლია ტესტირების გამოყენება 
შრომით ურთიერთობათა და საჯარო სერვისის 
სფეროებში დისკრიმინაციის გამოსავლენად. 
რამდენადაც არ არსებობს კანონი, რომელიც 
აკრძალავდა ტესტინგის გამოყენებას, ჩვენ  არ 
ვაწყდებით წინააღმდეგობას მისი გამოყენებისას.  
 
უნგრეთში მცხოვრებ რომათა მდგომარეობა 
 
”NEKI” ყოველწლიურად ღებულობს 100-ზე მეტ 
საჩივარს, რომელთა უმრავლესობა დაკავშირებულია 
რომათა მიმართ განხორციელებულ 
დისკრიმინაციასთან ყოველდღიური ცხოვრების 
თითქმის ყველა სფეროში. როგორც ყველაზე 
დაჩაგრულ უმცირესობათა და სოციალური ჯგუფი,  
დაცვის საჭიროების მიხედვით, სჭარბობს რომათა 
ჯგუფი, ვინაიდან მათ ახასიათებთ სიღარიბე, 
დაუსაქმებლობა, არაკვალიფიციურობა, 
გაუნათლებლობა და სხვ. უმრავლეს შემთხვევაში 
ისინი ცხოვრობენ ქალაქის გარე უბნებში. მცირე 

                                                 
1 The Fair Housing Council of Greater Washington: 1212 
New York Avenue, N.W., Suite 500, Washington, D.C. 
20005 

გამონაკლისთა გარდა, რომათა წარმომადგენლები 
ჩამორჩენილნი არიან ბოლო ათი წლის სოციალურ და 
ეკონომიკურ ცვლილებებს ქვეყანაში.  გარდამავალ 
პერიოდში ისინი პირველები იჩაგრებიან და 
გაუნათლებლობის გამო მათ იშვიათად შეუძლიათ 
ახალი სამსახურის პოვნა. ქვეყენაში ზოგადად რომათა 
უმუშევრობა თითქმის 100%-ს აღწევს. მხოლოდ დიდ 
ქალაქებშია შესაძლებელი დასაქმებული რომას ნახვა, 
ისინიც ხშირად არალეგალურად მუშაობენ.  
 
90-იანი წლების დასაწყისიდან რომათა ჯგუფები 
ხშირად სიძულვილის ნიადაგზე წარმოშობილ 
დანაშაულთა სამიზნედ გვევლინებოდნენ. ზოგჯერ 
რეპორტაჟები რომებზე სკინჰედების იერიშების შესახებ 
ყოველკვირეულად გადაიცემოდა. აღსანიშნავია, რომ 
უმცირესობათა ამ ჯგუფის მიმართ დამოკიდებულება ამ 
პერიოდის შემდეგ შეიცვალა. ღია იერიშების მაგივრად 
ეხლა ფართოდ არის გავრცელებული დისკრიმინაციის 
ფარული ფორმები. დამსაქმებელი არასოდეს აღიარებს, 
რომ ის არ დაასაქმებს რომას; მას ურჩევნია თქვას, რომ 
არ გააჩნია ვაკანსია. ბარში არ დაეთანხმებიან იმას, რომ 
მომსახურეობაზე უარის თქმა გამოწვეული იყო 
პიროვნების ეთნიკური წარმომავლობით; ამის მაგივრად 
არგუმენტი ”გადავსებულობა” იქნება.  
 
ამგვარი ფარულობისა და დისკრიმინაციის 
არაადეკვატური საკანონმდებლო რეგულირების გამო, 
იურისტები აწყდებიან უზარმაზარ  სირთულეებს 
მტკიცებულებათა მოძიებისა და დისკრიმინაციის 
მტკიცებისას. ამასთანავე, უნგრეთის სამართალი 
დისკრიმინაციასთან მიმართებაში არის ძალზე სუსტი. 
ევროკავშირის მიერ ბოლო დროს მიღებული, რასობრივ 
დისკრიმინაციასთან დაკავშირებული დირექტივის 
თანახმად, თუკი არსებობს პირდაპირი ან 
არაპირდაპირი დისკრიმინაციის ეჭვი, მოპასუხემ უნდა 
დაამტკიცოს, რომ თანაბარი მოპყრობის პრინციპის 
დარღვევას არ ჰქონია ადგილი. მაგრამ, მიუხედავად 
ადამიანის უფლებათა სფეროში არა ერთი კრიტიკული 
ანგარიშისა, უნგრეთმა არ უპასუხა ამ მოთხოვნას. 
ამდენად, როდესაც საქმე გვაქვს დისკრიმინაციასთან, 
მოსარჩელემ უნდა დაამტკიცოს, რომ მან 
დისკრიმინაცია განიცადა. ეს არ არის დასამტკიცებლად 
მარტივი და ყოველი სასარჩელო განცხადება იქნება 
გაძლიერებული, თუკი იურისტს გააჩნია სხვადასხვა 
მტკიცებულებები დისკრიმინაციის გამოსავლენად. 
ასეთ შემთხვევაში, ტესტინგი საშუალებას გვაძლევს 
გამოვიყენოთ დამატებითი ტაქტიკა მტკიცებულებათა 
მოსაგროვებლად, რომლებიც გადამწყვეტ როლს 
თამაშობენ დისკრიმაციასთან დაკავშირებული 
საქმეების მოგებისას.  

გამომცდელი ტაქტიკა 
 

 
 

იმისათვის, რომ გამოვიყენოთ ტესტინგის ტაქტიკა 
აუცილებელია შემდეგი ნაბიჯების გადადგმა: 

• ტესტერების რეკრუტირება და შერჩევა; 
• ტესტერების ტრენინგი; 
• ტესტინგის განხორციელება; 
• ტესტინგის შედეგების შეფასება და გამორკვევა 

იმისა, თუ სად ჰქონდა ადგილი 
დისკრიმინაციას და რომელ საქმეს მოკიდებს 
ორგანიზაცია ხელს; 

• მტკიცებულების გამოყენება სასამართლოში 
 
განვიხილოთ ყოველი მათგანი დეტალურად: 
 
ტესტერების რეკრუტირება და შერჩევა 
რეკრუტირება: 
როდესაც გადავწყვიტეთ უნგრეთში ამ მეთოდის  
გამოყენება  ჩვენი პირველი ამოცანა იყო პოტენციური 
ტესტერების მოძიება. ჩვენ გვჭირდებოდა 
პიროვნებათა ჩამონათვალი, რომელთაგან 
კოორდინატორი ამოარჩევდა სათანადო წყვილებს - 
რომა და არა-რომა ტესტერები ყოველი კონკრეტული 
საქმისათვის. ზოგჯერ ჩვენ ვიყენებთ ტესტერთა ორ 
ჯგუფს ერთ საქმეში (იხ. ლაჯოს ბალოღის საქმე). 
ყოველთვის, როდესაც ვიყენებდით ტესტერებს, ჩვენ 
უნდა შეგვძლებოდა აგვერჩია შესადარებელი 
პერსონები მსგავსი დამახასიათებელი ნიშნებითა და 
კვალიფიკაციით.  
 
პოტენციური ტესტერების ძიებისას, ჩვენ 
ვეყრდნობოდით ჩვენს არსებულ ქსელს, რომელიც 
შედგებოდა სტუდენტების, პიროვნული კონტაქტების, 
ჟურნალისტებისა და მკვლევარებისაგან. სტუდენტებს 
ჰქონდათ თავისუფალი პროგრამა და ისინი ზოგადად 
გახსნილები იყვნენ ახალი იდეებისათვის. ზოგიერთი 
ჟურნალისტი იყო ძალიან აღელვებული და მათ 
წინასწარ სურდათ შედეგების მიღება, რათა 
გამოექვეყნებინათ გაზეთებში. მიუხედავად იმისა, რომ 
შედეგების გამოქვეყნება ტესტინგის პროცედურის 
ძალზედ მნიშვნელოვანი ნაწილია, ამგვარი 
პუბლიკაციებისათვის ძალიან ფრთხილად უნდა 
შეირჩეს ზუსტი დრო, ჟურნალისტურ კრიტერიუმებზე 
უფრო მეტად საქმის ინტერესებიდან გამომდინარე.  
 
პერსონალურ კონტაქტებზე დაყრდნობა 
დაკავშირებულია გარკვეულ პრობლემებთან. ერთ-
ერთ საქმეში ”NEKI”-ს ტესტ კოორდინატორის ამხანაგი 
არ აღმოჩნდა სათანადო ტესტერი. კოორდინატორმა 
მოაწყო ბუდაპეშტში ბარის ტესტინგი, სადაც არ 
უშვებდნენ რომათა წარმომადგენლებს. ტესტის 
დაწყებამდე რამოდენიმე წუთით ადრე, ”ამხანაგმა” 
ტესტერმა შეწყვიტა საქმიანობა იმ მოტივით, რომ 

რაღაცა მოხდა და მას არ შეეძლო გამოჩენა. ეს კი ტესტის 
შეწყვეტას ნიშნავდა. ტესტის კოორდინატორის აზრით, 
მისმა მეგობარმა იფიქრა, რომ მას შეუძლია ტესტის 
შეჩერება ბოლო წუთს, თუნდაც მიუღებელ მიზეზთა 
გამო.  
 
ამასთანავე აღსანიშნავია, რომ ”ამხანაგი” ტესტერის 
მიერ მოცემული ჩვენება შეიძლება ჩაითვალოს 
მიკერძოებულად და არ შეიძლება მიღებულ იქნეს 
მხედველობაში.  
 
ჯერჯერობით ჩვენ არ დაგვჭირვებია რაიმე სახის 
მეთოდის შემუშავება ტესტერების 
რეკრუტირებისათვის. რამდენადაც ყოველთვის 
შეგვეძლო საჭიროებისამებრ საკმარისი რაოდენობის 
ტესტერის მოძებნა, ჩვენ გადავწყვიტეთ არ აგვეყვანა 
ტესტერები ვაკანსიების გამოცხადების მეშვეობით, 
როგორც აკეთებენ ა.შ.შ.-ში; რომათა საკითხი იმდენად 
აქტუალურია უნგრეთში, რომ არსებობს 
პროვოკატორების ჩართვის დიდი რისკი.  
 
შერჩევის კრიტერიუმები: 
ტესტერის როლი გადამწყვეტია და ყოველი მონაწილე 
უნდა პასუხობდეს შემდეგ მოთხოვნებს: 

• ნასამართლეობის არქონა: უპირველეს ყოვლისა 
ტესტერს უნდა ჰქონდეს უდანაშაულო 
წარსული. სასამართლო პროცესზე 
მოსალოდნელია მოწმეების სახით ტესტერების 
გამოსვლა და ნასამართლევობამ შეიძლება 
ეჭვქვეშ დააყენოს მათდამი ნდობის ხარისხი.  

• ობიექტურობა: ტესტერს არ უნდა ჰქონდეს 
რაიმე სახის ინტერესი ტესტის შედეგებში, 
ამასთანავე არ უნდა იყოს დაკავშირებული 
პროცესის არც ერთ მხარესთან 

• საიმედოობა: რამდენადაც განხილვებმა 
შეიძლება რამოდენიმე წელი გასტანოს, 
თავიდანვე უნდა იყოს უზრუნველყოფილი 
გრძელვადიანი კონტაქტი ტესტერთან. ჩვენ 
შეგვიძლია დავრწმუნდეთ პიროვნების 
საიმედოობაში ტრენინგების მსვლელობისას. 
ამასთანავე, ჩვენ ვატყობინებთ მათ, რომ 
დამოკიდებულნი ვხვდებით მათზე 
სასამართლო პროცესების დროს.  

• სიზუსტე: ისინი კარგი მეთვალყურეები უნდა 
იყვნენ; უნდა შეეძლოთ აღნიშნონ და 
დოკუმენტურად დაამოწმონ ტესტინგის ყველა 
მნიშვნელოვანი ასპექტი. ეს არ არის ადვილი 
განსახორციელებლად, მაგრამ ერთი ტესტის 
შემდეგ კოორდინატორს უკვე შეუძლია ამის 
შეფასება.  

ტექნიკურ კრიტერიუმებთან ერთად აუცილებელია, 
რომ ტესტერები დარწმუნებულნი იყვნენ ამგვარი 

საქმინოაბისათვის ემოციურ მზადყოფნაში. (იხ. 
ტესრერის განცდები და გამოცდილება) 

 
ტესტერების ტრენინგი 
 
”NEKI” ატარებს ორ ეტაპიან ტრენინგს 
ტესტერებისათვის. პოტენციური ტესტერების 
რეკრუტირების შემდეგ, ეწყობა ერთდღიანი ტრენინგი 
ჯგუფისათვის. შემდეგ, როდესაც შემოდის საჩივარი, 
ტარდება კონკრეტული მომზადების ტრენინგი იმ 
პირთათვის, რომლებიც მიიღებენ მონაწილეობას 
გამოცდაში.  
 
ერთდღიანი შესავალი ტრენინგი 
პირველი ტრენინგი ერთდღიანია და აცნობს მეთოდს 
პოტენციურ ტესტერებს. ამ ეტაპზე, არა მხოლოდ 
მომზადებაა მნიშვნელოვანი, არამედ ტესტერების 
მიერ გადაწყვეტილების მიღება, თუ რამდენად 
შეესაბამებიან ისინი განსაზღვრულ ამოცანას. ამ 
ეტაპზე ტესტის კოორდინატორი ხვდება, თუ 
რამდენად შეესაბამება ესა თუ ის კანდიდატი შერჩევის 
კრიტერიუმებს. პირველ ტრენინგში მონაწილეობას 
ღებულობს 15-20 ადამიანი და იგი გვაძლევს 
პოტენციურ ტესტერთა გარკვეულ რაოდენობას, 
რომელიც მეორე ტრენინგის შემდეგ 30-ს აღწევს. ამ 
პირთაგან ჩვენ ვირჩევთ 6-10 ტესტერს, რომელიც 
შეესაბამება ჩვენს მოთხოვნებს.  
 
ამ ტრენინგების განმავლობაში ტესტერები ეცნობიან 
”NEKI”-ს ბუნებას, საქმიანობის სპეციფიკასა და 
საქმეებს, რომელთა გარშემო იწარმოებს ტესტინგი. 
ჩვენ ვაჩვენებთ ნათარგმნ ვიდეოჩანაწერს, რომელიც 
აღწერს ტესტინგის მეთოდს, რომელსაც Fair Housing 
Council იყენებს ვაშინგტონში.  
 
შემდეგ ტესტერები ეტაპობრივად შეისწავლიან 
მთლიან პროცედურას, კითხვარის დეტალური 
შესწავლის ჩათვლით, რომელსაც ისინი შეავსებენ 
ყოველი ტესტის შემდეგ. ტესტერებს ამასთანავე 
შეუძლიათ შეისწავლონ სამართლებრივი 
პროცედურები, რომელიც შეიძლება ტესტის შედეგებს 
მოჰყვეს და აგრეთვე გაეცნონ იმას, თუ როგორ 
შეიძლება ტესტინგის გამოყენება სამოქალაქო 
უფლებების რეალიზაციისათვის. ჩვენ აღმოვაჩინეთ, 
რომ ტრენინგის ყველაზე შედეგიანი ნაწილი არის 
კითხვა-პასუხების სესია.  

 
ტესტერებმა კარგად უნდა გაათვითცნობიერონ 
თავიანთი როლი, როგორც ტრენინგში, ისევე 
სამართლებრივ პროცედურებში მონაწილეობისას. თუკი 
”NEKI” გადაწყვეტს სამართლებრივი პროცედურის 
დაწყებას ტესტირების შედეგების საფუძველზე, 
ტესტერმა უნდა შეასრულოს თავისი როლი 
სასამართლოში. ჩვენ ვრწმუნდებით იმაში, რომ 
ტესტერი ინფორმირებულია სასამართლო 
პროცედურების ხანგრძლივობასა და სპეციფიკის 
თაობაზე. ერთ-ერთ საქმეში ტესტერმა განაცხადა, რომ 
მას ის გამოცხადდებოდა სასამართლოში მხოლოდ 
ერთხელ, ვინაიდან არ ჰქონდა საამისო დრო, და არ 
უნდოდა მოპასუხესთან შეხვედრა. ცხადი იყო, რომ ის 
არ იყო კარგად ინფორმირებული სამართლებრივი 
პროცედურების შესახებ. ჩვენ დავარწმუნეთ იგი, რომ 
გამოცხადებულიყო სასამართლოში, მაგრამ სიტუაცია 
იყო სარისკო. ახლა ჩვენ მეტ ყურადღებას ვუთმობთ 
პოტენციური ტესტერების მომზადებას.  
 
კონკრეტული მომზადების ტრენინგები: 
როდესაც ”NEKI” ღებულობს საჩივარს, ტარდება მეორე 
ტრენინგი იმ პირთათვის, რომლებიც გაიგზავნებიან 
შესაძლო დისკრიმინაციის გამოსაკვლევად. ეს 
მომზადება ძალზედ მნიშვნელოვანია, რამდენადაც 
ტესტერმა უნდა გაიგოს კონკრეტული სიტუაციის 
სპეციფიკა. ისინი, აგრეთვე სარგებლობენ 
სამახსოვროთი, რომელიც მიიღეს პირველ ტრენინგზე.  
 
ტესტის კოორდინატორი ხვდება ტესტერთა წყვილს 
(რომა და არა-რომა), წარუდგენს მათ სათანადო 
ინფორმაციას, როგორიცაა მისამართი, ტელეფონის 
ნომერი, სახელები და სხვ. კოორდინატორის 
დახმარებით ტესტერები კარგად ეცნობიან კითხვარს და 
ემზადებიან სპეციფიკური ამოცანისათვის. საჩივრის 
შესაბამისად ჩვენ ტესტერების მიერ მოპოვებული 
სხვადასხვა სახის ინფორმაცია გვჭირდება. მაგალითად, 
როდესაც რომა არ იქნა შეშვებული ბარში ან 
რესტორანში, ტესტერებმა უნდა გამოიკვლიონ ამის 
მიზეზები. ზოგ შემთხვევებში დაცვის თანამშრომლები 
პირდაპირ ეუბნებიან მოსაჩივრესა და ტესტერებს, რომ 
არ შეიძლება რომათა შეშვება, ვინაიდან ისინი ქმნიან 
პრობლემებს.  

კონტრაქტი 
 
ტესტერის საქმიანობა განსაზღვრულია კონტრაქტში, 
რომელსაც ხელს აწერენ ”NEKI” და ტესტერი. 
კონტაქტის მიხედვით ტესტერი თანახმაა, რომ:  
• ტესტერი განახორციელებს ტესტს. 
• ტესტის შემდეგ 20 წუთის განმავლობაში 

ტესტერი შეავსებს კითხვარს. 

• ტესტის მსვლელობისას ტესტერის 
დამოკიდებულება უნდა იყოს ნორმალური და მან 
არ უნდა გამოხატოს თავისი აზრი. როდესაც 
კითხვარი შევსებულია ტესტერი დეტალურად 
აღწერს სიტუაციას.  

• იმ შემთხვევაში, თუ ტესტის დაწყებამდე, 
მსვლელობისას ან მის შემდეგ მოხდება რაიმე 

გაუთვალისწინებელი, ტესტერი მაშინვე 
აცნობებს ამის შესახებ კოორდინატორს.  

• სამართლებრივი პროცედურების დაწყების 
შემთხვევაში, ტესტერი წარდგება ოფიციალური 
სტრუქტურების წინაშე და მისცემს ჩვენებას. 

• ტესტერმა არ უნდა აცნობოს გამოკვლევის 
შედეგები მესამე პირს ”NEKI”-ს დაშვების გარეშე. 

• ტესტერი უნდა იცავდეს კოორდინატორის 
ინსტრუქციებს. 

• თავის მხრივ ”NEKI” იღებს ვალდებულებას: 
o ”NEKI” უზრუნველყოფს სამართლებრივი 

დახმარებით ტესტერს, მაშინ როდესაც ეს 
საჭირო გახდება ტესტთან დაკავშირებით. 

o ”NEKI” არ გაამჟღავნებს რაიმე ინფორმაციას 
მესამე პირთა შორის ტესტერის შესახებ, მისი 
თანხმობის გარეშე. 

o ტესტის ღირებულება: ტესტინგის შემდეგ 
”NEKI” ტესტერს გადაუხდის 5,000 HUF. 
სასამართლო პროცედურების შემთხვევაში 
”NEKI” გადაიხდის დამატებით 5,000 HUF 
ყოველი დღისათვის დახარჯული სამუშაო 
დროის კომპენსირებისათვის. 

 
ტესტერის განცდები და გამოცდილება 
 
ტესტერად ყოფნა არ არის მარტივი. მაგ.: ბ. ბერკესი  
2002 წლის აგვისტოში საუბრობდა თავისი 
გამოცდილების შესახებ ბუდაპეშტის ერთ-ერთ 
პოპულარულ პუბლკაციაში.  
 

"მიუხედევად იმისა, რომ მე მოვემზადე 
უარისათვის, გრძნობა, რომელიც დამეუფლა 
სადარბაზოში, იყო უფრო დამამცირებელი, 
ვიდრე წარმომედგინა. ყოველთვის 
ვფიქრობდი სიტუაციაზე, რომელიც შემხვდა 
ჩემს რომა და არა-რომა მეგობრებთან 
მიმართებაში. მე არ ვიცი, როგორ მოვიქცევი 
რეალურ სიტუაციაში."  

 
გასაკვირი არ არის ტესტერისათვის, რომ ჰქონდეს 
გამოცდილების სხვადასხვა შეგრძნება - 
განსაკუთრებით რომა ტესტერებისათვის. 

გარკვეულწილად, ტესტინგში მონაწილეობა ნიშნავს 
იმას, რომ შენ გესმის, რომ ადამიანებმა შეიძლება 
დაგამცირონ. რომათა წარმომადგენლები და ყველა სხვა 
უმცირესობათა წარმომადგენლები ხვდებიან 
დისკრიმინაციას, მრავალჯერ აწყდებნიან მას და მათ 
აღარ სჭირდებათ იგი. დამცირების ყოველი ფაქტი 
პიროვნულად შეურაცხმყოფელია, მაშინაც კი, როდესაც 
იგი საპატიო მიზეზით არის გამოწვეული.  
 
მსგავს დამოკიდებულებას ადგილი აქვს ტესტერთა 
მომზადების პერიოდში: ”რა იქნება, თუ მივიღე 
დაზიანება, იერიში, ან სხვ.? ან, თუ გავიგე რასისტული 
კომენტარები?” ”NEKI”-ს თანამშრომლები ყოველთვის 
დიდ ყურადღებას აქცევენ იმას, რომ ტესტი არ არის 
იმდენად მნიშვნელოვანი, რამდენადაც პიროვნება და 
ცდილობენ დაარწმუნონ ტესტერები პიროვნული 
უსაფრთხოებისა და ჯანმრთელობის დაცვაში. 
ტესტერებს მოეთხოვებათ, გულგრილნი იყონ 
შეურაცხყოფაზე და სწრაფად დატოვონ სივრცე, თუკი 
იგრძნობენ რაიმე სახის საფრთხეს. მათ აფრთხილებენ, 
რომ არ ჩაერთონ ჩხუბში ან დისკუსიებში, რომლებმაც 
შეიძლება გამოიწვიონ ძალის გამოყენება. მათ ურჩევენ, 
რომ იმოქმედონ თავიანთი შეხედულებისამებრ 
საუკეთესო გადაწყვეტილების მისაღებად ამა თუ იმ 
სიტუაციაში.  
 
სხვა მნიშვნელოვანი ფაქტორი არის ის, რომ ტესტერმა 
მისცეს ჩვენება სასამართლოში. რამდენადაც, ადამიანთა 
უმრავლესობას არ გააჩნია სასამართლოსთან 
ურთიერთობის გამოცდილება. ბევრს ეშინია 
სასამართლოსი, განსაკუთრებით მაშინ, როდესაც 
პიროვნება არის უმცირესობათა ჯგუფის 
წარმომადგენელი და გრძნობს არათანაბარ 
დამოკიდებულებას სამართალდამცავთა მხრიდან.  
 
ამ განცდათა მიუხედავად, ადამიანები განაგრძნობენ 
ტესტინგში მონაწილეობას. ისინი თავს კარგად 
გრძნობენ იმით, რომ წვლილი შეაქვთ ადამიანის 
უფლებათა დაცვაში. ერთ-ერთმა ტესტერმა - 
სამართლის ფაკულტეტის სტუდენტმა - გადაწყვიტა 
”NEKI”-ში მოსვლა სტაჟიორის სტატუსით.  
 

 
ტესტინგის ჩატარება 
 
როგორც კი ”NEKI” მიიღებს საჩივარს, ჩვენ ვწყვეტთ 
ტესტინგის ჩატარების საკითხს. საჩივართა 
უმრავლესობა არ მიიღება, როგორც დისკრიმინაციის 
ამსახველი ფაქტორი. იმ საჩივართათვის, რომლებიც 
მეტყველებენ დისკრიმინაციის სინამდვილის 
გამოვლინებაზე (დაახლოებით 30 წელიწადში) ჩვენ, 
უპირველეს ყოვლისა, ვაგროვებთ ყოველგვარ 
ინფორმაციას ფაქტის გარშემო. ამას, ზოგჯერ გააჩნია 
პოზიტიური შედეგი. ჩვენ შეგვიძლია წერილის 

გაგზავნა ადგილობრივ ოფიციალურ სტრუქტურებთან 
თუ მეპატრონეებთან და მათ შეიძლება გარკვეული 
ნაბიჯები გადადგან სიტუაციის გასაუმჯობესებლად, 
დამატებითი სამართლებრივი პროცედურების გარეშე.  
 
როდესაც ჩვენ ვთვლით, რომ ტესტინგი მოიტანს 
მტკიცებულებებს მოსალოდნელი სასამართლო 
განხილვისათვის, ტესტის გადაწყვეტილება სასწრაფოდ 
უნდა იქნეს მიღებული. მაგ.: იმ შემთხვევაში, როდესაც 
ვინმეს უარი ეთქვა სამსახურზე, ტესტინგი იმუშავებს 
მაშინ, როდესაც ჩვენ შეგვეძლება ტესტერების გაგზავნა, 
თუკი მათ გააჩნიათ მსგავსი მონაცემები, იმისათვის, 
რომ მათი გამოცდილება ემთხვევოდეს ნამდვილი 

მოსაჩივრის გამოცდილებას. მაშასადამე, როგორც კი 
გადავწყვეტთ ტესტის ჩატარებას, ჩვენ სწრაფად 
ვირჩევთ ტესტერებს, ვუტარებთ მათ ტრენინგს და 
ვგეგმავთ ტესტს. 
 
შემდეგ, ტესტერები იგზავნებიან მოსალოდნელი 
დისკრიმინაციის ადგილზე. ისინი დეტალურად 
აღწერენ თავიანთ გამოცდილებას კითხვარში, 
უშუალოდ ტესტის დასრულების შემდეგ. ტესტის 
კოორდინატორს შემდეგ შეუძლია გადაწყვეტილების 
მიღება იმის თაობაზე, ჰქონდა თუ არა, ადგილი 
დისკრიმინაციას და საჭიროა თუ არა, სამართლებრივი 
პროცედურების დაწყება. 

  
ტესტინგის ჩატარების პროცედურები: 
 

• მონაცემების შეგროვება და ტესტის ჩატარების 
გადაწყვეტილება 

• ტესტერთა წყვილების შერჩევა (რომა და არა-
რომა) 

• ამ ტესტერთატვის კონკრეტული ტრენინგის 
ჩატარება 

• ტესტერებთან კონტრაქტის გაფორმება 
• ტესტერთა გაგზავნა 
• ტესტერთა დაბრუნება და კითხვარების შევსება 
• მოგროვებული ინფორმაციის შეფასება. 

  
მაგალითი: ლაჯოს ბალოღის საქმე 
 
შესაძლებელია, რომ ტესტინგის გაგების საუკეთესო 
გზა იყოს კონკრეტული მაგალითის განხილვა. 
 
მიუხედავად იმისა, რომ ჯერჯერობით არ არსებობს 
რაიმე სასამართლო გადაწყვეტილება უნგრეთში 
დასაქმების სფეროში დისკრიმინაციასთან 
დაკავშირებით, ლაჯოს ბალოღის საქმე ღირს იმად, 
რომ დეტალურად განვიხილოთ იგი. ტესტინგის 
შედეგები ცალსახა იყო და საქმეში დაცული იყო 
ტესტინგის ყველა ეტაპი. ამასთანავე, საქმე 
მნიშვნელოვანია, რამდენადაც შრომის კოდექსი 
ერთადერთი კანონია უნგრეთში, რომელიც 
ადეკვატურ ანტიდისკრიმინაციულ დებულებებს 
შეიცავს. ვინაიდან, ეს დებულებები ადრე არ ყოფილა 
გამოყენებული, იგი მნიშვნელოვანია ამასთანავე 
კანონის ინტერპრეტაციისა და გამოყენების 
თვალსაზრისით. 
 
საჩივარი: 
ლაჯოს ბალოღმა მიატოვა კოლეჯში სწავლა 
ფინანსური პრობლემების გამო და ეძებდა სამსახურს. 
1999 წლის თებერვალში, ერთ-ერთ გაზეთში, ვაკანსიის 
განცხადების წაკითხვის შემდეგ, მან დაურეკა 
განმცხადებელს. T. კომპანია ეძებდა ხალხს 
ბუკლეტების გავრცელებისათვის. ოპერატორმა თქვა, 
რომ მათ აქვთ ვაკანსიები და მიიწვია იგი 
გასაუბრებაზე. ოფისში მას სთხოვეს ფორმის შევსება, 
სადაც უნდა შეეტანა პერსონალური ინფორმაცია. 
მოთხოვნაზე საპასუხოდ, მან თქვა, რომ გააჩნია 
ამგვარი საქმიანობის გამოცდილება. მას აღარაფერი 
ჰკითხეს დამატებით და სთხოვეს ორ დღეში 
მოსულიყო. ბ-ნი ბალოღი მივიდა ოფისში და ნახა, რომ 
მის ანკეტას დიდი ასოებით აწერია სიტყვა ”ციგანი”. 
მას კონკრეტულად არაფერი უთხრეს და ურჩიეს 
განმეორებით გადმოერეკა ორ დღეში. შემდეგ იგივე 
გაუმეორეს და ბოლოს უბრალოდ უთხრეს, რომ აღარ 
ჰქონდათ ვაკანსიები. 

 
ბ-ნმა ბალოღმა მაშინვე მიმართა ”NEKI”-ს და აღნიშნა, 
რომ მას უარი უთხრეს სამსახურზ იმის გამო, რომ იგი 
წარმოშობით რომაა. ამასთანავე აღნიშნა, რომ ეს 
მტკიცდება წარწერით მის ანკეტაზე. ანკეტა მას არ 
დაუბრუნდა, მაგრამ მისი თანდასწრებით გადაგდებულ 
იქნა. დისკრიმინაციის ტიპიური მაგალითის 
დასამტკიცებლად გადაწყდა ტესტირების ჩატარება. 
 
ტესტინგის ეტაპები: 
 
ტესტერების მომზადება: 
ტესტის კოორდინატორმა შეარჩია ტესტერთა ორი 
წყვილი, რომელთა მონაცემები ემთხვეოდნენ 
მოსაჩივრისას. ყველა მათგანი იყო სტუდენტი და 
სჭირდებოდათ შემოსავალი. სანამ გააგზავნიდნენ მათ 
ტესტზე, კოორდინატორმა მოიწვია ისინი ოფისში და 
მიაწოდა ყველა საჭირო ინფორმაცია. ტესტერებს 
მოუყვნენ მოსაჩივრის ისტორია და მისცეს 
ინსტრუქციები კითხვართან დაკავშირებით, რომელიც 
უნდა შეევსოთ ტესტის დასრულებისთანავე. მათ 
აგრეთვე აცნობეს, რომ შესაძლებელი იყო სასამართლო 
პროცესის წამოწყება და მათი ჩვენების მისაცემად 
მიწვევა.  
 
ჩვენ გაგვაჩნია ზოგადი კითხვარი, რომელიც 
მიესადაგება საქმეებს, გარკვეული შესწორებების 
გათვალისწინებით, ყოველი კონკრეტული საქმისათვის. 
მნიშვნელოვანია, რომ ტესტერმა წინასწარ იცოდეს, თუ 
რას უნდა მიაცქიოს ყურადღება, რა კითხვები შეიძლება 
დაისვას ინტერვიუს დროს და განსაკუთრებით ის 
შეკითხვები, რომლებზეც გვჭირდება პასუხების მიღება. 
 
ტესტერების გამოცდილება: 
პირველმა წყვილმა მიმართა 1999 წლის 29 აპრილს, და 
შეხვდნენ მოსარჩლის მიერ აღწერილ მოპყრობას. რომა 
ტესტერი მოიწვიეს ფირმაში ნახევარი საათის გასვლის 
შემდეგ, არა-რომას მერე. შემდეგ ისინი დაკითხეს 
პერსონალურად. ორივემ შეავსო ანკეტა. მათ უთხრეს, 

რომ დაერეკათ გარკვეული დროის გასვლის შემდეგ. 
რამოდენიმე დღის გასვლის შემდეგ ფირმას ტესტერთა 
მეორე წყვილმა მიმართა. ოთხივე ტესტერმა დარეკა 
კომპანიაში და აღმოჩნდა, რომ ორი არა-რომა 
კანდიდატი მიღებულია სამსახურში, ხოლო რომა 
კანდიდატებს ეთქვათ უარი.  
 
რეკრუტირებულმა  ტესტერებმა გააფორმეს 
კონტრაქტი და მათ მისცეს ბუკლეტები 
გასავრცელებლად. დისკრიმინაციის მომდევნო 
მტკიცებისათვის ჩვენ ვთხოვეთ ტესტერებს 
დაებრუნათ ბუკლეტები და განეცხადათ, რომ სამუშაო 
ძალიან რთულია. იმ დღეს, ჩვენ გავაგზავნეთ სხვა 
რომა ტესტერი, რამდენადაც ვიცოდით, რომ არის 
შესასრულებელი სამუშაო. მან აგრეთვე შეავსო ანკეტა 
და მას უარი ეთქვა ტელეფონის მეშვეობით. ამდენად, 
ფირმამ ოთხ რომას უთხრა უარი სამსაურში მიღებაზე, 
რომელიც არ საჭიროებდა არც პროფესიულ უნარს და 
არც უმაღლეს განათლებას.  
 
კითხვარის შეფასება და მომდევნო ნაბიჯები 
ტესტერები დაბრუნდნენ ყოველი ტესტის შემდეგ და 
შეავსეს კითხვარი. ყველა შემთხვევაში ”NEKI”-მ უნდა 
გააანალიზოს ინფორმაცია და დაასკვნას  
დისკრიმინაციის მტკიცების არსებობა. თუ ჩვენ არ 
შეგვიძლია საკმარისი მტკიცებულებების მოპოვება, 

ჩვენ იძულებულნი ვართ ვაცნობოთ მოსაჩივრეს, რომ 
ვერ მივიღებთ მის საქმეს. მაგრამ, თუ ტესტის შედეგები 
ადასტურებენ დისკრიმინაციის ფაქტს ჩვენ ვიწყებთ 
სამართლებრივ პროცედურას. 
 
ლაჯოს ბალოღის შემთხვევაში, ტესტის შედეგები 
საკმარის მტკიცებულებად მივიჩნიეთ. შრომის 
კოდექსის მე-5 ნაწილის თანახმად მოსაჩივრის სახელით 
”NEKI”-მ კომპანიის წინააღმდეგ შეიტანა საჩივარი. 
მოსაჩივრე აცხადებდა, რომ მისი ძირითადი უფლებები 
დაირღვა და 5 ტესტერს შეუძლია კომპანიის 
დისკრიმინაციული პრაქტიკის დამტკიცება. ერთი 
შეხედვით, საქმე არ არის ძალიან რთული. სახეზეა 
ძლიერი მტკიცებულებები დისკრიმინაციის ფაქტის 
დასამტკიცებლად, ტესტერები მზად არიან მისცენ 
ობიექტური ჩვენება და ადამიანის უფლებათა კარგად 
ცნობილი დამცველი იცავდა მოსარჩელეს, მაშინ, 
როდესაც კომპანიას არ გააჩნდა იურიდიული 
დამცველი. მიუხედავად ამისა, მხოლოდ 3 წელი 
დასჭირდა იმას, რომ სასამართლოს გადაეწყვიტა, 
შეესაბამება თუ არა საქმე მის იურისდიქციას. 
სასამართლო პროცესი ჯერაც არ დაწყებულა. ამდენად, 
საბოლოო გადაწყვეტილება არის ძალიან შორს, და ჩვენ 
არ შეგვიძლია საუბარი ტესტინგის სედეგების 
მოსამართლის შეფასების შესახებ.  

 
შედეგები 
 
დღეისათვის ”NEKI”-მ 15-ჯერ გააგზავნა ტესტერები. 3 
შემთხვევაში, მიზეზთა გამო, შეუძლებელი იყო 
ტესტის დასრულება. 12 ტესტიდან 5-მა აჩვენა, რომ 
სისტემატიურ დისკრიმინაციას არ აქვს ადგილი. 
დანარჩენ 7 შემთხვევაში მოვიპოვეთ დისკრიმინაციის 
დამადასტურებელი შედეგები. ამათგან, 6 შემთხვევაში 
”NEKI”-მ შეიტანა ანტიდისკრიმინაციული საჩივრები, 
აქედან 3 ჯერჯერობით განხილვის პროცესშია. 
დანარჩენი 3 შემთხვევიდან, 2 ჩვენი გამარჯვებით, 
ხოლო 1 წაგებით დასრულდა. ტესტერები 
გამოცხადდნენ სასამართლოში და მათ მიერ 
მოყვანილი მტკიცებულებანი მიღებულ იქნა 
მოსამართლის მიერ განხილვისა და შეკითხვების 
გარეშე. ”NEKI”-ს სჯერა, რომ მონაცემებმა 
მნიშვნელოვანი როლი შეასრულეს გამარჯვებისათვის. 
მესამე საქმეში მოსამართლემ დაასკვნა, რომ 
ტესტირების შედეგად მოპოვებული მტკიცებულებები 
არც უტყუარია და არც საკმარისია დიკსირმინაციის 
დამოწმებისათვის.  
 
”NEKI” არის ერთადერთი იურიდიული ფირმა 
უნგრეთში, რომელიც იყენებს ამ ტაქტიკას. ადამიანის 
უფლებათა სხვა იურისტები მიმართავდნენ ”NEKI”-ს, 
როდესაც ჩათვლიდნენ, რომ ტესტირება მოუტანდა 
მათ საჭირო მტკიცებულებებს. 

 
ტესტინგის გამოყენება სასამართლოს გარეშე 
მოლაპარაკებებისას: 
ერთ საქმეში, სადაც ტესტინგმა აჩვენა დისკრიმინაციის 
ფაქტი ”NEKI”-მ არ წამოიწყო სამართლებრივი 
პროცედურა. ამის მაგივრად, ჩვენ მივმართეთ 
დამრღვევს მოლაპარაკებების მოთხოვნით, რაც 
სასამართლოზე გაცილებით უფრო სწრაფად 
წარიმართებოდა. ჩვენ მოვუყევით მას საჩივრისა და 
ჩვენს მიერ ჩატარებული ტესტის შესახებ და მისმა 
იურისტმა აღიარა მტკიცებულებათა სერიოზულობა. 
”NEKI”-ს უკვე ჰქონდა მოგებული სასამართლო 
პროცესები ტესტირების შედეგად მოპოვებულ 
მტკიცებულებათა გამოყენებით. დამრღვევს უნდოდა 
სასამართლოს თავიდან აცილება; ”NEKI” და მოსაჩივრე 
დაინტერესებულნი იყვნენ საკითხის სწრაფ 
გადაწყვეტაში. მხარეებმა მიაღწიეს შეთანხმებას სამ 
თვეზე ნაკლებ პერიოდში. საბოლოოდ, დამრღვევმა 
საჯაროდ მოიხადა ბოდიში და გადაიხადა კომპენსაცია, 
რომელიც ხუთჯერ აღემატებოდა თანხას, რომელსაც 
მოიპოვებდნენ სასამართლოს შედეგად.  
 
ერთ-ერთ საქმეში მოსაჩივრე უჩიოდა დისკრიმინაციას 
ბუდაპეშტის ერთ-ერთ ძალიან ცნობილ კლუბში. 
რამდენადაც, ინციდენტს ჰყავდა რამოდენიმე 
დაზარალებული, ტესტირება არ იყო აუცილებელი. 
”NEKI”-მ მიმართა მეპატრონეს, რათა შეეთავაზებინა 
მოლაპარაკებების დაწყება. მეპატრონემ 

გარკვეულწილად განაცხადა თანხმობა, მას სურდა 
საქმის განხილვა. ”NEKI”-მ არ დაიწყო იმის მოძიება, 
ჰქონდა თუ არა დისკრიმინაციას ადგილი, ამ 
შემთხვევაში, მოლაპარაკებები დასრულდა და საქმე 
გადაეცა სასამართლოს.  

მოსალოდნელია ტესტინგის მეშვეობით მეტი 
დარღვევის გამოსწორება სასამართლო პროცედურების 
გარეშე. 
 

 
ტაქტიკის გამოყენება სამართლებრივ 
საქმეებში: 
 
ჩვენი გამოცდილებიდან გამომდინარე, შეუძლებელია 
უნგრეთში დისკრიმინაციასთან ბრძოლა, თუ არ 
გაგაჩნია ორგანიზაციის მხარდაჭერა, რომელსაც 
გააჩნია დრო, რესურსი და სამართლებრივი 
გამოცდილება. ცალსახაა, რომ უნგრეთის 
ანტიდისკრიმინაციული კანონმდებლობა არ არის 
ეფექტური და ვერ იცავს ადამიანის უფლებათა 
დარღვევის მსხვერპლს. თუ შენ ხვდები გავრცელებულ 
დისკრიმინაციას შენს ქვეყანაში, შენ შეგიძლია 
გამოიყენო ტესტინგის ტაქტიკა მასთან ბრძოლისას. 
ვიმედოვნებთ, რომ ტაქტიკის მოცემული აღწერა 
მოგაწვდის გარკვეულ იდეებს, განსაკუთრებით 
ტესტერების შერჩევის, ტრენინგისა და გამოყენებისას. 
ამასთანავე, სიამოვნებით მივიღებთ შეკითხვებსა და 
თქვენს აზრს ამასთან დაკავშირებით.  
 
დისკრიმინაციული კანონები: ტესტინგის გამოყენება 
სამართლებრივი კუთხით უნდა ესადაგებოდეს 
არსებულ საკანონმდებლო სისტემას. იქ, სადაც ქვეყანა 
აგრეთვე აღიარებს საერთაშორისო სამართლის 
ნორმებს, ისინიც შეიძლება გამოიყენებოდეს 
დისკრიმინაციასთან სამართლებრივი ბრძოლის 
წარმართვისას.  
 
რესურსები: ტესტინგის მეთოდი, რომელიც შეიმუშავა 
”NEKI”-მ საჭიროებს რესურსებს, როგორც დროის 
აგრეთვე ფინანსების თვალსაზრისით. საჭიროა 
აღჭურვილი ოფისი, კარგი კოორდინატორი და 
ტესტერები. იმისათვის, რომ ტესტინგის შედეგები 
გამოიყენებოდეს სასამართლოში, აუცილებელია კარგი 
იურისტი, რომელიც დაიცავს მსხვერპლს 
სასამართლოს წინაშე.  
 
ვინ იქნება მოსარჩელე?: საქმეში, სადაც ტესტინგმა 
აღმოაჩინა დისკრიმინაცია, მსხვერპლად გვევლინება 
როგორც მოსარჩელე, ისე ტესტერებიც. მიუხედევად 
იმისა, რომ ტესტერებიც აწყდებიან დამამცირებელ 
მოპყრობას ტესტინგის მსვლელობისას, მათი მიზანი 
განსხვავდება მოსაჩივრის მიზნისაგან. დასაქმებისას 

დისკრიმინაციის საქმეებში ტესტერები არ ეძებენ 
სამსახურს, ისინი დასაქმებულნი არიან ”NEKI”-ს მიერ, 
ისინი უბრალოდ ცდიან სამუშაოდ აყვანის პრაქტიკას. 
მაშასადამე, არ არსებობს  სამართლებრივი საფუძველი 
მათი, როგორც მოსაჩივრის ჩართვისა საქმეებში. 
ამდენად, ”NEKI” მიმართავს სასამართლოს მხოლოდ 
ნამდვილი მოსაჩივირს სახელით და იყენებს ტეტერების 
ჩვენებებს პოზიციის გასამყარებლად. 
  
საზოგადოებრივი თავშეყრის ადგილებში სიტუაცია 
განსხვავებულია. რამდენიმეჯერ ”NEKI”-ს მოუწია 
საქმის წარმართვა მოსაჩივრისა და ტესტერების 
სახელით. ტესტერთა მიზანი ამ შემთხვევაში არც ისე 
განსხვავდება მოსაჩივრისაგან; ტესტერები უბრალოდ 
საუბრობენ იმის შესახებ, რომ უნდოდათ 
საზოგადოებრივი თავშეყრის ადგილის სათანადოდ 
გამოყენება. ერთ-ერთ საქმეში რომა ტესტერმა სთხოვა 
”NEKI”-ს რომ გამოყენებული ყოფილიყო, როგოც 
მოსაჩივრე, ვინაიდან, იგრძნო შეურაცხყოფა რომა 
წარმოშობის გამო. ეს სამოქალაქო სარჩელი ჯერ-
ჯერობით მომზადების პროცესშია და არ შეგვიძლია 
მსჯელობა სასამართლოს რეაქციაზე.   
 
საქმეთა კატეგორიები: ჩვენ მივიღეთ პოზიტიური 
გამოცდილება დასაქმების, დაბინავების და 
საზოგადოებრივი თავშეყრის ადგილების 
ხელმისაწვდომობის სფეროში, ამ ხერხის გამოყენებით 
დისკრიმინაციასთან ბრძოლისას. სასამართლოს მიერ 
ტესტნგის შედეგად მოპოვებულ მტკიცებულებათა 
მიღების ფაქტი უკვე მეტყველებს მის სამართლებრივ 
მნიშვნელობაზე.  
 
მსხვერპლთა კატეგორიები: ”NEKI” მუშაობს რასობრივი 
დისკრიმინაციის შემთხვევებთან, რომელიც მეტწილად 
ეხება უნგრეთში მცხოვრებ რომათა წარმომადგენლებს. 
ამასთანავე, სახეზეა დისკრიმინაციის უამრავი ფაქტი, 
სქესის, წლოვანების, რასის, ენის, რელიგიისა და 
პოლიტიკური მიკუთვნილებულობის გამო. 
სამართლებრივი დაცვა აუცილებელია ყველა 
შემთხვევაში. თუკი ტესტინგი მუშაობს რასობრივი 
დიკსირმინაციის საქმეებში, მან უნდა იმუშავოს ყველა 
დანარჩენ საქმეებშიც.  

 
ტესტინგის სხვაგვარი გამოყენება  
 
ტესტინგი ამასთანავე შეიძლება ეფექტური იყოს 
ლობირებისა და საჯარო განათლებისათვის. უნგრეთი 

იხილავს ახალ ანტიდისკრიმინაციულ კანონმდებლობას 
და სთავაზობს არასამთავრობო ორგანიზაციებს 
წარადგინონ თავიანთი კომენტარები ამასთან 
დაკავშირებით. ”NEKI”-ს კომენტარი ამტკიცებდა 

ტესტინგის გამოყენების საჭიროებას არსებული 
კანონმდებლობის ნაკლოვანებათა ჩვენებისათვის. 
”NEKI” გამოსცემს ყოველწლიურ ანგარიშს, სადაც 
ასახულია მისი საქმიანობა, ტესტინგის შედეგები და 
სხვ. ზოგ შემთხვევაში ”NEKI” აცნობს ტესტინგის 
შედეგებს მედიის წარმომადგენლებს. ეს ყველაფერი 
პოზიტიურად ისახება საზოგადოებრივი აზრის 
ჩამოყალიბებაზე დისკრინაციასთან ბრძოლის შესახებ.  
 
ჩვენ ბევრი რამ ვისწავლეთ ტესტინგის გამოყენებით. 
ჩვენ დარწმუნებულნი ვართ, რომ უნგრეთში უამრავი 
ადგილია, სადაც ხორციელდება დისკრიმინაცია. 
მხოლოდ რამოდენიმე ადამიანმა მიიღო დახმარება 
”NEKI”-საგან. როდესაც ”NEKI” იყენებს ტესტინგს, 
საჩივრის მიღების შემდეგ, ცალსახაა, რომ მეთოდი 
შეიძლება სხვა მიზნებისთვისაც გამოიყენებოდეს:  

• ტესტინგი შეიძლება გამოიყენებოდეს 
დისკრიმინაციის დემონსტრირებისათვის. 

ტაქტიკის გამოყენებით შეიძლება ცხადი გახდეს 
დისკრიმინაცია მრავალ დარგში, როგორებიცაა 
ეთნიკური, რასობრივი, სქესობრივი. ტესტის 
შედეგები შემდეგ შეიძლება გამოიყენოს 
არსებული სიტუაციის ლობირებისათვის 
სამართლებრივი და საგანმანათლებლო გზების 
გამოყენებით. 

• ტესტინგი აგრეთვე შეიძლება გამოიყენებოდეს 
სახელმწიფო სტრუქტურებში არსებული 
რასისტული დამოკიდებულების 
გამოსავლენად, მაგ.: კოლეგა რუსეთიდან 
აღნიშნავდა, რომ მის ქალაქში პოლიციის 
განყოფილებებში ნეგატიურად ეპყრობიან 
კავკასიური წარმოშობის პირებს.  

• ტესტინგი აგრეთვე შეიძლება გამოიყენებოდეს 
პოტენციური დისკრიმინაციის ადგილებსა და 
დისკრიმინაციული პრაქტიკის ზრდის 
ჩვენებისათვის.  

 
დასკვნა: 
სიტუაცია უნგრეთში არ არის უნიკალური. 
დისკრიმინაციას გააჩნია მრავალი ფორმა და ის 
გვხვდება მსოფლიოს მრავალ საზოგადოებაში. ეს არის 
იმდენად გავრცელებული პრობლემა, რომ ფაქტიურად 
ბევრ ქვეყანას, გააჩნია გარკვეული სამართლებრივი 
პროცედურები, რათა შეებრძოლოს ადამიანის 
უფლებათა ამგვარ დარღვევას, რაც აგრეთვე 
აკრძალულია ადამიანის უფლებათა საერთაშორისო 
სამართლის მიერ. ტესტინგის მეთოდი აღიარებს 
ამგვარი სამართლებრივი პროცედურების 
პრიორიტეტულობას, მაგრამ ამასთანავე აღიარებს, 
რომ ეროვნული ანტიდისკრიმინაციული 
კანონმდებლობა გარკვეულ შემთხვევებში არის 
არასათანადოდ მომზადებული მსხვერპლის 

დასაცავად და ზოგჯერ იცავს დამრღვევს 
გართულებული პროცედურების გამო.  როდესაც კანონი 
არსებობს, ხშირად რთულია მისი მოქმედებაში მოყვანა 
და მტკიცება ზოგჯერ არის თითქმის შეუძლებელი. 
 
ჩვენ გვჯერა, რომ ტესტინგის მეშვეობით, გვეძლევა 
ერთი პატარა, მაგრამ მაინც მნიშვნელოვანი საშუალება 
შევხვდეთ ამგვარ გამოწვევებს. მისი გამოყენებით, 
შესაძლებელი გახდება დისკრიმინაციასთან უფრო 
ეფექტური ბრძოლა. სასამართლო პროცესები და 
საზოგადოების ინფორმირებულობა მოიტანენ 
პოზიტიურ შედეგს დისკრიმინაციის წინააღმდეგ 
მოსახლეობის პოზიციის გამყარებისა და ადამიანის 
უფლებათა პატივისცემის კულტურის 
დამკვიდრებისათვის. ტესტინგი გვეხმარება უნგრეთში. 
ვიმედოვნებთ, რომ თქვენც შესძლებთ მის გამოყენებას 
თქვენს საქმიანობაში. 

შენიშვნებისათვის

პუბლიკაციათა სერია შეიძლება მოიპოვოთ ამ ვებ-გვერდზე: 

www.newtactics.org  
ამასთანავე შეგიძლიათ ნახოთ ტაქტიკების სამძიებრო მონაცემთა 

ბაზა და ფორუმი ადამიანის უფლებათა პრაქტიკოსებთან 
დისკუსიებისათვის. 

The Center for Victims of Torture 
New Tactics in Human Rights Project 

717 East River Road 
Minneapolis, MN 55455 

cvt@cvt.org  

ცენტრი ”თემიდა” 
საქართველო, თბილისი, 0179, ილია ჭავჭავაძის გამზ. #15ა 

ტელ / ფაქსი: + 995 32 29 06 09 
ელ-ფოსტა: themis@themis.ge 

ვებ-გვერდი: http://www.themis.ge 

